
ಓಂ ನಮೋಽವಲೋಕಿತೇಶ್ವರಾಯ .

ಪದ್ಮಸತ್ತ್ವ ಮಹಾಪದ್ಮ ಲೋಕೇಶ್ವರ ಮಹೇಶ್ವರ .

ಧರ್ಮರಾಜ ಮಹಾಶುದ್ಧ ಸತ್ತ್ವರಾಜ ಮಹಾಮತೇ .

ಪದ್ಮಾತ್ಮಕ ಮಹಾಪದ್ಮ ಪದ್ಮನಾಥ ನಮೋಽಸ್ತು ತೇ .. 2..

ಪದ್ಮೋದ್ಭವ ಸುಪದ್ಮಾಭ ಪದ್ಮಶುದ್ಧ ಸುಶೋಧಕ .

ವಜ್ರಪದ್ಮ ಸುಪದ್ಮಾಂಕ ಪದ್ಮಪದ್ಮ ನಮೋಽಸ್ತು ತೇ .. 3..

ಮಹಾವಿಶ್ವ ಮಹಾಲೋಕ ಮಹಾಕಾಯಮಹೋಪಮ .

ಮಹಾಧೀರ ಮಹಾವೀರ ಮಹಾಶೌರೇ ನಮೋಽಸ್ತು ತೇ .. 4..

ಸತ್ತ್ವಾಶಯಮಹಾಯಾನ ಮಹಾಯೋಗ ಪಿತಾಮಹ .

ಶಂಭು ಶಂಕರ ಶುದ್ಧಾರ್ಥ ಬುದ್ಧಪದ್ಮ ನಮೋಽಸ್ತು ತೇ .. 5..

ಧರ್ಮತತ್ತ್ವಾರ್ಥ ಸದ್ಧರ್ಮ ಶುದ್ಧದ್ಧರ್ಮಂ ಸುಧರ್ಮಕೃತ್ .

ಮಹಾಧರ್ಮ ಸುಧರ್ಮಾಗ್ರ್ಯ ಧರ್ಮಚಕ್ರ ನಮೋಽಸ್ತು ತೇ .. 6..

ಬುದ್ಧಸತ್ತ್ವ ಸುಸತ್ತ್ವಾಗ್ರ್ಯ ಧರ್ಮಸತ್ತ್ವ ಸುಸತ್ತ್ವಧೃಕ್ .

ಸತ್ತ್ವೋತ್ತಮ ಸುಸತ್ತ್ವಜ್ಞ ಸತ್ತ್ವಸತ್ತ್ವ ನಮೋಽಸ್ತು ತೇ .. 7..

ಅವಲೋಕಿತೇಶ ನಾಥಾಗ್ರ್ಯ ಮಹಾನಾಥ ವಿಲೋಕಿತ .

ಆಲೋಕಲೋಕ ಲೋಕಾರ್ಥ ಲೋಕನಾಥ ನಮೋಽಸ್ತು ತೇ .. 8..

ಲೋಕಾಕ್ಷರಾಕ್ಷರ ಮಹಾ ಅಕ್ಷರಾಗ್ರ್ಯಾಕ್ಷರೋಪಮ .

ಅಕ್ಷರಾಕ್ಷರ ಸರ್ವಾಕ್ಷ ಚಕ್ರಾಕ್ಷರ ನಮೋಽಸ್ತು ತೇ .. 9..

ಪದ್ಮಹಸ್ತ ಮಹಾಹಸ್ತ ಸಮಾಶ್ವಾಸಕ ದಾಯಕ .

ಬುದ್ಧಧರ್ಮ ಮಹಾಬುದ್ಧ ಬುದ್ಧಾತ್ಮಕ ನಮೋಽಸ್ತು ತೇ .. 10..

ಬುದ್ಧರೂಪ ಮಹಾರೂಪ ವಜ್ರರೂಪ ಸುರೂಪವಿತ್ .

ಧರ್ಮಾಲೋಕ ಸುತೇಜಾಗ್ರ್ಯ ಲೋಕಾಲೋಕ ನಮೋಽಸ್ತು ತೇ .. 11..

ಪದ್ಮಶ್ರೀನಾಥ ನಾಥಾಗ್ರ್ಯ ಧರ್ಮಶ್ರೀನಾಥ ನಾಥವಾನ್ .

ಬ್ರಹ್ಯನಾಥ ಮಹಾಬ್ರಹ್ಮ ಬ್ರಹ್ಮಪುತ್ರ ನಮೋಽಸ್ತು ತೇ .. 12..

ದೀಪ ದೀಪಾಗ್ರ್ಯ ದೀಪೋಗ್ರ ದೀಪಾಲೋಕ ಸುದೀಪಕ .

ದೀಪನಾಥ ಮಹಾದಿಪ ಬುದ್ಧದೀಪ ನಮೋಽಸ್ತು ತೇ .. 13..

ಬುದ್ಧಾಭಿಷಿಕ್ತ ಬುದ್ಧಾಗ್ರ್ಯ ಬುದ್ಧಪುತ್ರ ಮಹಾಬುಧ .

ಬುದ್ಧಾಭಿಷೇಕಮುರ್ದ್ಧಾಗ್ರ್ಯ ಬುದ್ಧಬುದ್ಧ ನಮೋಽಸ್ತು ತೇ .. 14..

